
Qëllimi i eventit ishte përfshirja e produkteve vendase në menutë e hoteleve dhe restoranteve, si edhe në politikat
promovuese tek turistët e huaj.
Znj. Laura Saro, Drejtor Ekzekutiv i AIDA, theksoi cilësinë e produkteve vendase dhe potencialin e tyre, duke u
shprehur se AIDA është dritarja unike ku biznesi mund të drejtohet për çdo nevojë dhe prezantoi edhe nismat që
AIDA do të ndërmarrë në vijim për të suportuar bizneset.
Të pranishëm në event për të prezantuar nismat e tyre ishin z. Blendi Gonxhja, Ministër i Ekonomisë, Kulturës dhe
Inovacionit, znj. Mirela Kumbaro, Ministër i Turizmit dhe Mjedisit dhe z. Enio Civici, zv/ministër i Ministrisë së
Bujqësisë dhe Zhvillimit Rural.
Më tej, në formën e një mini panairi, u realizua prezantimi i produkteve si vera, birra, bulmeti, reçeli, glikoja, mjalti
dhe vaji i ullirit, nga prodhues të ndryshëm, që prezantuan ofertën e tyre për disa nga hotelierët më të
rëndësishëm në vendin tonë.

Drejtori Ekzekutiv i AIDA, znj. Laura Saro, në vizitën
zyrtare në Hungari, si pjesë e delegacionit të
Shqipërisë
Vizita zyrtare dy ditore, që kryesohej nga ministri i Ekonomisë, Kulturës dhe Inovacionit, z. Blendi Gonxhja, nisi
me takimet me Sekretarin e Shtetit për Strategjinë Ekonomike, Burimet Financiare dhe Makroanalizën
Ekonomike, z. Máté Lóga, Sekretarin e Shtetit për Industrinë dhe Teknologjinë, z. Gergely Fábián, si dhe
Sekretarin e Shtetit për Marrëdhëniet me Punën, z. Sándor Czomba. Dhe vijoi me takimin me z. Márton Nagy,
Ministrin e Ekonomisë Kombëtare të Hungarisë. Takimet vijuan në Bankën Hungareze të Zhvillimit MFB, me
kapital shtetëror, në EXIM Hungary, agjencia zyrtare e kreditimit të eksportit (ECA) të Hungarisë, e
specializuar në tregtinë ndërkombëtare, Në GFÜ - Agjencinë Hungareze për Zhvillimin Ekonomik dhe u
përmbyllën me Garantiqa Hitelgarancia Zrt. që është themeluar në vitin 1992 për të mbështetur SME-të.
Ky takim, në prag të marrjes së Presidencës së Këshillit të BE nga Hungaria, shënon një hap shumë të
rëndësishëm drejt forcimit të lidhjeve midis Shqipërisë dhe Hungarisë.

AIDA në një takim me përfaqësues të
agjencisë homologe në Azerbajxhan
(AZPROMO), shoqëruar nga Ambasadori
i Azerbajxhanit në Shqipëri, SH.T.Z Anar
Huseyno
Qëllimi i takimit ishte shkëmbimi i praktikave dhe
njohurive, si edhe krijimi i kushteve të favorshme për
rritjen e qëndrueshme të bashkëpunimit ekonomik
midis dy vendeve. Znj. Laura Saro, Drejtor Ekzekutiv i
AIDA prezantoi rolin e agjencisë, mundësitë e
investimeve në Shqipëri, iniciativat aktuale të
promovimit të investimeve, arritjet dhe projektet në
vazhdim. Përfaqësues të AZPROMO mbajtën
prezantimin lidhur agjencinë e tyre dhe praktikat e
ndjekura nga ta në promovimin e investimeve dhe
eksporteve, për disa kompani shqiptare të cilat ishin
pjesëmarrëse në takim.

U thekësuan raportet e mira mes Bavarisë dhe
Shqipërisë, si një bazë e rëndësishme për të rritur më
tej bashkëpunimin dypalësh ekonomik. Investimet
direkte bavareze janë të mirëpritura në vendin tonë,
veçanërisht në fushën e energjisë së rinovueshme,
telekomunikacionit, infrastrukturës, bujqësisë, por edhe
në shumë sektorë të tjerë. Lidhur me rëndësinë e
aftësimit profesional dhe punësimit, asistenca
bavareze me projekte konkrete është një mbështetje e
madhe.

Drejtori Ekzekutiv i AIDA, znj. Laura
Saro, pjesë e pales pritëse të
delegacionin bavarez me në krye
Ministrin e Shtetit për Çështjet
Evropiane dhe Marrëdhëniet
Ndërkombëtare Z. Eric Beißwenger

Agjencia Shqiptare e Zhvillimit të
Investimeve (AIDA) pjesëmarrëse në
panairin “Agro Tech & Natural Expo
2024”

AIDA ishte pjesëmarrëse me stendë së bashku me 10
kompani prodhuese, gjatë tre ditëve të panairit, që u
zhvillua në datat 16-18 maj 2024. Kompanitë në
stendën e AIDA ishin Bonum, Enofama, Artizanët-Vau i
Dejës, Morava, Veza Savio, Albania Piemonte, Mjalt
Lenie, Mjalt Viktor Malutaj, Veleçik Milk dhe Vaj ulliri
Musai. Ky event i rëndësishëm bëri bashkë aktorët më
të rëndësishëm të kësaj fushe dhe i shërbeu
kompanive pjesëmarrëse në stendën e AIDA për të
promovuar produktet e tyre dhe krijuar kontakte të
reja.

Agjencia Shqiptare e Zhvillimit të
Investimeve (AIDA), për here të parë, me
5 kompani shqiptare, pjesë e panairit
MOMAD, 13-15 shtator 2024, Madrid,
Spanjë

AIDA në bashkëpunim me Swiss Import Promotion
Programme Albania (SIPPO) dhe shoqatën ProEksport
Albania, realizoi takimin e parë me kompanitë
shqiptare të sektorit të veshjeve dhe këpucëve, që do
të jenë pjesëmarrëse në panair. SIPPO do të ofrojë
asistencën teknike për këto kompani dhe në takimin e
parë u realizua koordinimi dhe këshillimi i tyrre mbi
fazat e organizimit dhe realizimit të pjesëmarrjes në
panair.

Drejtori Ekzekutiv i AIDA, znj. Laura
Saro, pjesë e palës pritëse të kryesuar
nga zëvendësministri i Ekonomisë,
Kulturës dhe Inovacionit, z. Endrit
Yzeiraj të. Misioni sipërmarrës nga Italia
Misioni me orientim institucional dhe ekonomik në
Shqipëri, i promovuar dhe organizuar në bashkëpunim
me Confindustria Veneto Est., zhvilloi takime
institucionale dhe mikpritëse në Shqipëri, axhenda të
personalizuara pune, takime biznesi dhe vizita pranë
kompanive më të rëndësishme.

AIDA, në kuadër të zbatimit të projektit
“Aftësi për Punësim të Qendrueshëm
dhe Rritje Ekonomike Gjithëpërfshirëse
të Rajonit Ndërkufitar të Shqipërisë dhe
Malit të Zi, nën IPA II, financuar nga BE,
vijon zbatimin e thirrjen “Për ofrimin e
shërbimit të trajnimit me qëllim
aftësimin e të rinjve (mosha 15-29 vjeç)
dhe gra të papuna për krijimin e planeve
të biznesit dhe fillimin e një biznesi, në
Bashkitë Shkodër, Vaut i Dejës dhe
Malësi e Madhe”
Trajnimet filluan në prill dhe do të vijojnë deri në
qershor 2024, të organizuara në formë hibride, ku secili
nga 5 mentorët e përzgjedhur, ofron mbështetje
mentoruese në zhvillimin e planeve të biznesit. Në
përfundim, planet më të vlerësuara, do të përfitojnë
dhe një çmim monetar.

Agjencia Shqiptare e Zhvillimit të
Investimeve (AIDA) në bashkëpunim me
SIPPO zhvilloi trajnimin “SMEs growth
throught digital marketing”

Qëllimi i këtij trajnimi ishte rritja e kapacitetit të eksportuesve shqiptarë, duke u fokusuar në kompanitë
eksportuese që operojnë në sektorin e ushqimeve, tekstileve, turizmit, organizimit të eventeve dhe startup-
et.Trajnimi u mbajt në gjuhën angleze nga një ekspert i huaj, duke i
njohur pjesëmarrësit me teknikat dhe mundësitë që ofron përdorimi i marketingut digjital, në rritjen e biznesit të
tyre dhe me interaktivitet nga të pranishmit.

AIDA në Grupin e Përbashkët të Punës
për Investime për Rajonin e Ballkanit
Perëndimor, Budva, Mal i Zi, 28 Maj
2024
Kjo mbledhje u organizua nga Regional Cooperation
Council (RCC), me pjesëmarrjen e përfaqësuesve nga
IPA përkatëse dhe ministrive përgjegjëse për
ekonominë të 6 vendeve të Ballkanit Perëndimor, si
edhe nga Banka Botërore. AIDA raportoi mbi progresin
e deritanishëm të Databazës Rajonale të Incentivave
të Investimeve, mbi ecurinë e përgatitjes së fushatës
outreach, si edhe mbi përgatitjen e materialeve
promovuese për investimet rajonale. Përfaqësuesit
dakordësuan mbi angazhimin reciprok për
bashkëpunim të vazhdueshëm, në funksion të
promovimit dhe tërheqjes së investimeve në rajonin e
Ballkanit Perëndimor.

Ftesë për pjesëmarrje në panairin
BIOFACH, në datat 11-14 Shkurt 2025,
Nuremberg, Gjermani
Agjensia Shqiptare e Zhvillimit të Investimeve (AIDA), po
planifikon pjesëmarrjen me stendë të Shqipërisë në një
nga panairet më të mëdhenj të ushqimit organik dhe
bimëve aromatike dhe medicinale, BIOFACH 2025 dhe ka
hapur thirrjen për kompanitë që duan të përfitojnë nga
kjo mundësi.

Thirrje për zhvillimin e Fushatës
Outreach, Spanjë, 18-26 qershor 2024
Agjencia Shqiptare e Zhvillimit të Investimeve (AIDA)
ka shpallur se do të zhvillojë një fushatë outreach në
Spanjë, duke synuar veçanërisht hotelierët spanjollë
me interes të madh për të zgjeruar operacionet e tyre
në Shqipëri. Gjatë vizitës në Spanjë, AIDA do të
prezantojë ofertën e Qeverisë Shqiptare në sektorin e
turizmit dhe do të diskutojë për mundësitë unike të
investimit që Shqipëria ka për të ofruar.

Eksportet shqiptare shënojnë rritje për
muajin Prill 2024
Sipas të dhënave të publikuara nga Instat, eksportet e
mallrave arritën vlerën 35 mld lekë në Prill 2024, duke u
rritur me 1,8 %, në krahasim me të njëjtën periudhë të një
viti më parë dhe me 3,9 %, në krahasim me një muaj më
parë. Në këtë muaj, eksportet drejt vendeve të BE-së
zënë 69 % të eksporteve gjithsej.

Katalogu i Prodhuesve Vendas

AIDA ka realizuar katalogun që përmban disa nga prodhuesit kryesor të produkteve shqiptare dhe do pasurohet
në vijim me të tjerë prodhues.
Zgjidh të vendit, zgjidh produktet e rritura në token shqiptare, produktet e traditës dhe produktet e prodhuara me
pasion nga prodhuesit vendas, të cilët i gjen në toka, disa kilometra larg teje, duke mbajtur gjallë zemrën e
agrikulturës dhe blegtorisë shqiptare

Shfleto katalogun

https://aida.gov.al/wp-content/uploads/2024/05/Zgjidh-te-Vendit.pdf
https://aida.gov.al/wp-content/uploads/2024/05/Zgjidh-te-Vendit.pdf

